
Republika e Kosovës
   Republika Kosovo-Republic of Kosovo

  Kuvendi - Skupština – Assembly
Legjislatura IV

Sesioni pranveror
Komisioni për Mbikëqyrjen e Financave Publike

Mbledhja nr. 3
Prishtinë, më 18 shkurt 2014, në orën 10:00, Salla S-II
Ndërtesa e Kuvendit
P R O C E S V E R B A L

I MBLEDHJES SË KOMISIONIT PËR MBIKËQYRJEN E FINANCAVE PUBLIKE

Në mbledhje morën pjesë: Ali Sadriu, Ramiz Lladrovci, Murselj Haljilji, Valbona Dibra, Xhafer Tahiri, Afrim Hoti dhe Albert Kinolli.

Munguan: Bali Muharremaj dhe Adem Grabovci. 
Stafi Mbështetës i Komisionit: Fatime Qorri, koordinatore e Komisionit dhe Mehmet Simnica, zyrtar i fushës për ekonomi. 
Mbledhjen e kryesoi: Ali Sadriu, kryetar i Komisionit.
Në këtë mbledhje u propozua ky

Rend dite:
1. Miratimi i rendit të ditës,
2. Miratimi i Procesverbalit të  mbledhjes së Komisionit, të mbajtur më  10.02.2014,
3. Shqyrtimi Raporteve kthyese të Organizatave Buxhetore, sipas kërkesës së  

Komisionit, 
4. Shqyrtimi i planit të buxhetit të Komisionit për vitin 2014, 
5.  Te ndryshme

Konstatoi se janë plotësuar kushtet për fillimin e punës dhe e hapi mbledhjen me shqyrtimin e pikës së parë të rendit të ditës.

1. Miratimi i rendit të ditës 
Kryetari konstatoi se Komisioni për Mbikëqyrjen e Financave Publike, pa ndryshime, njëzëri miratoi rendin e ditës.
2. Miratimi i procesverbalit të  mbledhjes së Komisionit, të mbajtur më  10.02.2014
Kryetari konstatoi se Komisioni për Mbikëqyrjen e Financave Publike e miratoi njëzëri, pa vërejtje, procesverbalin e mbledhjes së Komisionit, të mbajtur më 10.02.2014.
3. Shqyrtimi Raporteve kthyese të Organizatave Buxhetore, sipas kërkesës së Komisionit

Kryetari- Njoftojë anëtarët e Komisionit për institucionet që kanë dorëzuar raportet kthyese gjegjësisht planet e veprimit për adresimin e rekomandimeve. Nga gjithsejte 11 raporte kthyese sa është dashtë të vijnë në Komision, deri tani janë ardhur vetëm 4, ndërsa për RTK-në dhe AKP-në nuk kemi pranuar  raporte kthyese, sepse raportet vjetore të punës me pasqyrat vjetore financiare nuk janë aprovuar në mbledhjen plenare. Ndërsa sa i përket Ministrisë së Shëndetësisë ajo ka ende kohë për dorëzimin e planit të veprimit, ngase rekomandimi ka dalë shumë vonë. Po ashtu vlen të theksohet se pwr OB-tw tw cilat nuk kanë dorëzuar raporte kthyese do t`i përcjellim më për së afërmi me raportet e auditimit të vitit 2013 si: MASHT, MBPZHR si dhe MPB bashkë me Policinë.

Ministria e Drejtësisë - Opinioni i Auditimit për vitin 2012 për Ministrinë e Drejtësisë (MD)  është opinion i pakualifikuar, me theksim të çështjes. Theksimi i çështjes është dhënë për shkak se informacionet në shpalosjen e pasurisë nuk ishin të plota dhe të sakta. Për vitin 2012, ZAP kishte dhënë 14 rekomandime për Ministrinë e Drejtësisë. Po ashtu MD ka caktuar edhe personat përgjegjës për zbatim te këtyre rekomandimeve. Mbetet te shihet nga auditimet e bëra nga viti 2013 se sa janë implementuar këto rekomandime dhe se cili ka qene efekti i këtij plani të veprimit. 

Ministria  e Administratës Publike- kishte disa fusha për të cilat është dashtë të raportonte si: 

Trajtimit të stoqeve, Monitorimi i automjeteve Qeveritare, Sistemi i E-pasurisë dhe  Kostoja financiare për objektet me qira të Qeverisë. 
Trajtimi i stoqeve – MAP ka për menaxhim dy depo: depon tek Rilindja dhe atë në Graqanicë. Depo tek Rilindja ka material sanitar, elektrik, material ndërtimor dhe material për pajisje të teknologjisë informative. Ndërsa depo në Graqanicë posedon material i cili nuk është prone e MAP-it, por e Ministrive të linjës dhe Agjensive ekzekutive, gjithashtu edhe material që është trashëguar nga Institucionet humanitare ndërkombëtare dhe për këtë  MAP vetëm bënë sigurimin e këtij objekti.
MAP është duke punuar që gjatë vitit 2013 me dy komisione si ai për identifikim të pasurisë dhe ai për vlerësim të pasurisë, të cilat do të bëjnë inventarizimin, vlerësimin dhe me pastaj do të vendoset për asgjesimin e materialit të  panevojshëm. 
Përdorimi i Automjeteve Zyrtare – përdorimi i automjeteve qeveritare behet në baze të udhëzimit administrativ 03/2008 për përdorimin  e automjeteve qeveritare në baze të së cilit përcaktohen procedurat. Në kuadër të MAP ekziston Njësia për monitorim e përdorim të automjeteve qeveritare. Sipas raportit te dorëzuar te Zyra e Kryeministrit, 19 Ministritë dhe Dogana e  Kosovës kane një numër prej 965 automjete, ne funksion janë 861, ndërsa jashtë funksionit janë rreth 104 automjete. Këtu nuk janë përfshirë veturat e Policia  se Kosovës qe vlerësohet te jene rreth-mbi 2,000. Sa i përket GPS janë mbi 600 vetura qe e kane te instaluar, ndërsa vetëm ne 44 prej tyre e pendorin atë.

Trajtimi i E-pasurisë- kërkesat e shumta te institucioneve për një sistem qe do të pasqyronte gjendjen sa me të sakët të mundshme të pasurisë kane shtyre MAP të përgatis një sistem adekuat për regjistrimin e hyrjeve dhe daljeve dhe evidentimin e tyre përmes barkoreve.  Kjo ju ka mundësuar Organizatave buxhetore që të kenë një pasqyre reale të pasurisë duke ju falënderuar këtij sistemi. Po ashtu komisioni pati kërkuar që të rishikohet udhëzimi administrativ mbi të cilën operojnë këto dy sisteme, një gjë e tillë është kryere dhe për këtë është njoftuar  KMFP. 
Qiraja për Institucione - MAP ka mandat  ligjore që për institucionet Qeveritare, përveç mirëmbajtjes dhe akomodimit të bëjë edhe pagesën e qirasë për një pjese të OB-ve që janë të vendosura ende në objekte private. Sipas raportit të dorëzuar pagesa mujore pwr vitin 2013 kapë shumën prej 384.295 euro edhe atë për 31 institucione buxhetore. Mirëpo, deri tani kjo nuk është arritur dhe në baze të analizave është konstatuar se hapësira e nevojshme është deri në 130,000 m2, ndërsa hapësira që momentalisht shfrytëzohet nga Qeveria është 96,000m2.  Kjo është pasqyre reale se ende një pjesë e institucioneve janë të vendosura në objekte private. Meqenëse janë në  ndërtim e sipër Pallati i Drejtësisë me 54,000m2, Ndërtesa e Ministrisë së Forcës së Sigurisë e së Kosovës me 10,000m2, Ndërtesa e Agjensionit Kosovar të Inteligjencës me 10,000m2 dhe Ndërtesa e Ministrisë se Punëve te Jashtme me 4,200 m2 çështja e akomodimit të institucioneve do të përmirësohet. 

Komisioni i Pavarur për Miniera dhe Minerale (KPMM) - Në auditimin e PVF të vitit 2012 ZAP kishte dhënë 9 rekomandime për fusha të ndryshme për KPMM. Po ashtu KMFP ka kërkuar nga KPMM të japë të dhëna konkrete lidhure me Minierën e Drazhës. Megjithatë KPMM me date 14.10.2013 ka dorëzuar planin e veprimit ku sqarohet se si KPMM ka përmbushur rekomandimet e vitit paraprak, zbatimi i marrëveshjes për shlyerjen e  borxheve operatoreve ekonomik, planifikimin e mire dhe realizimin me kohe të projekteve kapitale, tejkalimin e afateve kohore për lëshimin / shqyrtimin e licencave për hulumtim dhe shfrytëzim, lëshimin e licencave pa kryere obligimin financiar, pozitat me ushtrues se detyrës, pagesat e pushimeve të lehonisë, procesi i rekrutimit të stafit, inventarizimi i pasurisë, pagesa e borxheve etj. Një çështje që kërkojmë nga ZAP- për Institucionet që nuk kanë dorëzuar raporte kthyese si MASHT, MBPZHR, MF etj, ti përcjellë me auditimet të PVF të vitit 2013. 
èështje tjetër është edhe RTK-ja dhe lidhur me kwtw propozoi qw ZAP të bëje një auditim të përformancës. 
Po ashtu AKP nuk ka dorëzuar raportin  kthyese kjo për shkak se seanca plenare nuk e ka aprovuar raportin e AKP-së.
Ramiz Lladrovci – Tha se është i kënaqur me raportet kthyese të OB. Dua të bëjë një sqarim lidhur me Ministrinë e Bujqësisë. Kjo Ministri ka bërë plan veprimi, por të njëjtin nuk e kanë dorëzuar. Rekomandimet e Komisionit nuk kishin një afat për përmbushje. Domethwnw ishin rekomandime qw duhet tw përmbushen pwr njw kohw mw tw gjatw dhe sipas mendimit tim kjo Ministri duhet të mbikëqyret më raportet e radhës të auditimit. 
Lidhur me RTK dhe AKP, propozoi që Komisioni të diskutoj ato në një mbledhje tjetër. Ndërsa lidhur me MSH-nw, kjo akoma ka kohë për të përmbushur rekomandime e Kuvendit.

Xhafer Tahiri – Tha se e gëzon fakti se ministritë janë përpjekur të dorëzojnë raporte lidhur me pyetjet që ka parashtruar Komisioni. Përveç MD që ka bërë përpjekje për të bërë një kontroll më të mirë të përdorimit të veturave zyrtare, tw tjerat institucione, përkundët premtimeve të kësaj Qeverie, se do të bëjë një kontroll më të mirë të përdorimit të automjeteve zyrtare, Raporti nxjerr në pah se në shumë ministri, janë shpenzuar mjete të taksapaguesve për pwr shfrytwzim tw automjeteve. Pastaj projekti GPS nuk po përdoret dhe ky është një dëm i dyfishtë që po ju shkaktohet qytetarëve. 
Shqetësuese është edhe qiraja e lartë mujore, që paguajnë  institucionet publike, për të qëndruar në institucione private. Sipas raportit, shuma e mjeteve për qira kalon 10 milionëshin. Kjo Qeveri ka pasur premtimin që të gjitha institucionet shtetërore, do të largohen nga objektet private dhe përkundër kësaj sot paguhen mbi 10 milion euro për qira. Sikur të ishin shfrytëzuar në mënyrë më të mirë objektet e institucioneve aktuale, shpenzimet do të ishin shume më të vogla, sepse qiraja në këtë rast është humbje e parasë pwr tw mos përmendur faktin qw nuk kemi informata nëse paguhet tatim lidhur me këtë qira ose jo!
Kryetari- Ndau mendimin me deputetin Tahiri, por sqaroi se Komisioni e ka ngritur kwtw  çështje disa herë madje edhe në mbledhje plenare. Shuma mbi 10 milion euro është shumë vjetore e shpenzimeve pwr qira. Llogariteni për 10 vite! Ka një lëvizje pozitive, nw kwtw drejtim si: AKI, Pallati i Drejtësisë dhe FSK, megjithatë është fjala për 14 vite dhe ka mundur të bëhet shumë më shumë. 
Kryesuesi konstatoi se Komisioni për Mbikëqyrjen e Financave Publike njëzëri nxori këtë 
Përfundim
1. Zbatimi i planeve të veprimit të Organizatat Buxhetore, do të mbikëqyret nga Komisioni për Mbikëqyrjen e Financave Publike, me raportet e auditimit për vitin 2013. 

2. Zyra e Auditorit të Përgjithshëm të bëjë auditim të performancës së Radiotelevizionit të Kosovës, me theks te veçante në: 
· Borxhet e bartura dhe

· Programet e blera – marrë për bazë kapacitetet e RTK-se për zhvillimin e këtyre programeve nga vet RTK-ja. 

Mbledhja përfundoi në orën  11:55.
E përgatiti:

Njësia për Mbështetjen e Komisionit.          

                                                                                                          Kryetari i Komisionit

      Ali Sadriu

